भारत सरकार
रेल मंत्रालय
राज्य सभा
27.07.2018 के 
अतारांकित प्रश्‍न सं. 1264 का उत्‍तर
पुलों, समपारों और रेलवे लाइनों की संरचनागत लेखा-परीक्षा और निगरानी
1264.
श्री संजय राउत:

क्या रेल मंत्री यह बताने की कृपा करेंगे कि:

(1) क्‍या सरकार तीसरे पक्ष के विशेषज्ञों को शामिल करके देश के विभिन्‍न हिस्‍सों में सभी पुलों, समपारों और रेलवे लाइनों के लिए संरचनागत लेखा-परीक्षा और निगरानी तंत्र स्‍थापित करने पर विचार कर रही है;

(2) यदि‍ हां, तो तत्‍संबंधी ब्‍यौरा क्‍या है;

(3) क्‍या रेलवे, ट्रैक प्रबंधन प्रणाली (टीएमएस) के हिस्‍से के रूप में देश भर में पटरियों के तापमान तथा पुल के नीचे पानी के स्‍तर पर ऑनलाइन निगरानी रखने हेतु मॉड्यूल विकसित कर रही है;

(4) यदि‍ हां, तो तत्‍संबंधी ब्‍यौरा क्‍या है; और
(5) क्‍या देश के सभी रेल मंडलों में वेब आधारित ट्रैक प्रबंधन प्रणाली पूरी तरह से कार्यान्वित की गई है ताकि वास्‍तविक आधार पर ट्रैक अनुरक्षण संबंधी गतिविधियों पर निगरानी रखी जा सके? 
उत्तर
रेल मंत्रालय में राज्य मंत्री (श्री राजेन गोहांई)
(क) और (ख): जी नहीं। भारतीय रेल पर, निर्धारित निरीक्षण कार्यक्रम के अनुसार पदनामित रेलवे पदाधिकारियों द्वारा समपारों सहित पुलों और रेलपथों के निरीक्षण की एक सुस्‍थापित प्रणाली मौजूद है। बहरहाल, कभी-कभार मामला-दर-मामला आधार पर, बाहरी एजेंसियों को शामिल करके गैर-खंडात्‍मक/आधुनिक जांच विधियों द्वारा पुल की हालत/सुदृढ़ता का आकलन भी किया जाता है। 
(ग) और (घ): जी हां। ट्रैक प्रबंधन प्रणाली (टीएमएस) में पटरियों के तापमान और निर्धारित पुलों के जलस्‍तर के एकीकरण की सुविधा/व्‍यवस्‍था का प्रावधान किया गया है। अभी तक, 60 पुलों पर पुल जलस्‍तर निगरानी प्रणाली को टीएमएस के साथ लिंक कर दिया गया है।
(ङ): भारतीय रेल के सभी मंडलों में ट्रैक प्रबंधन प्रणाली लागू कर दी गई है और ट्रैक निरीक्षण, अनुरक्षण, ट्रैक मशीन के कार्य संचालन की निगरानी और मौजूदा परिचालनिक परिस्थितियों में ट्रैक रिकॉर्डिंग कारों तथा अन्‍य निरीक्षणों से प्राप्‍त जानकारी के आधार पर ट्रैक डीग्रेडेशन का आकलन करने के लिए इसका इस्‍तेमाल किया जाता है। रेलपथ की स्थिति और निर्धारित कार्यक्रम के आधार पर रेलपथ की मरम्‍मत और अनुरक्षण की योजना बनाई जाती है।
*****
